
अतारांकित प्रश्‍न सं. 1207
23.03.2012   को दिया जाने वाला उत्‍तर 
टिकटों की बुकिंग में भ्रष्‍टाचार
1205. श्री उपेन्‍द्र कुशवाहा:
डा. के. पी. रामालिंगम: 
क्‍या रेल मंत्री यह बताने की कृपा करेंगे कि:
(क)
क्‍या तत्‍काल योजना के अंतर्गत नकली नामों से टिकटों की बुकिंग कर बुकिंग क्‍लर्कों की सांठ-गांठ से दलालों द्वारा रेलगाड़ी की टिकटों की बुकिंग में व्‍यापक भ्रष्‍टाचार व्‍याप्‍त है; 

(ख)
यदि हां, तो टिकटों की बुकिंग में भ्रष्‍टाचार को रोकने हेतु कौन से कदम उठाए गए हैं; 
(ग)
दिल्‍ली में पिछले तीन वर्षों में प्रत्‍येक वर्ष के दौरान रेल पुलिस द्वारा कितने दलालों को गिरफ्तार किया गया है तथा न्‍यायालय द्वारा उनमें से कितनों को दोष सिद्ध ठहरा कर जेल भेजा गया है; और
(घ)
टिकट बुकिंग प्रणाली को सुगम बनाने हेतु कौन-से उपाय किए गए हैं?
उत्‍तर

रेल मंत्रालय में राज्‍य मंत्री (श्री भरतसिंह सोलंकी)
(क)
जी नहीं. बहरहाल, दलालों द्वारा जाली नामों से रेलवे टिकट की बुकिंग करने के कुछ मामलों का पता चला है.
(ख)
दलालों द्वारा जाली रेलवे टिकट की बुकिंग करने से संबंधित कदाचार की रोकथाम करने के लिए रेलवे द्वारा उठाए गए कदम निम्‍नानुसार हैं:-
· 
तत्‍काल योजना को दलालों द्वारा इसके दुरुपयोग को रोकने के लिए दिनांक 21.11.2011 से अग्रिम आरक्षण अवधि को दो दिन से कमकर एक दिन कर दिया गया है और एक पीएनआर के अंतर्गत केवल चार यात्रियों की अनुमति दी गई है और प्रत्‍येक तत्‍काल टिकट पर यात्रा के दौरान किसी एक यात्री का पहचान पत्र लाना अनिवार्य कर दिया गया है.
· 
वाणिज्‍य, सतर्कता और सुरक्षा विभाग के कर्मियों द्वारा आरक्षण कार्यालयों, महत्‍वपूर्ण स्‍टेशनों तथा रेलगाडि़यों में नियमित रूप से निवारक जांचें की जाती हैं. कानून में की गई व्‍यवस्‍था के अनुसार पकड़े गए दलालों के विरूद्ध कार्रवाई की जाती है.
·     दलाली की गतिविधियां/टिकटों की कालाबाजारी मांग और आपूर्ति के बीच अंतर होने के कारण हो रही है. इस अंतर को भरने के लिए संरचना में अतिरिक्‍त सवारी डिब्‍बे लगाकर वृद्धि की जाती है और व्‍यस्‍त समय की मांग को पूरा करने के लिए विशेष गाडि़यां चलाई जाती है.
· 
वरिष्‍ठ अधिकारियों द्वारा आरक्षण कार्यालयों पर नज़र/निगरानी रखी जाती है. आरक्षण काउंटरों की गतिविधियों पर नज़र रखने के लिए महत्‍वपूर्ण यात्री आरक्षण प्रणाली (पीआरएस) केन्‍द्रों पर क्‍लोज सर्किट टेलीविजन (सीसीटीवी) उपस्‍कर लगाने के लिए निर्देश जारी कर दिए गए हैं.
· 
दिनांक 15.02.2012 से रेलगाडि़यों में वातानुकूल श्रेणियों (3- इकॉनामी क्‍लास को छोड़कर) में यात्रा करने वाले यात्रियों के लिए विनिर्दिष्‍ट पहचान पत्र लाना अनिवार्य कर दिया गया है.
· 
अनधिकृत व्‍यक्तियों से रेल टिकट न खरीदने के लिए मीडिया के माध्‍यम से जनता को शिक्षित करने के लिए अभियान भी चलाए गए हैं.
(ग)
दिल्‍ली में पिछले तीन वर्षों के दौरान पकड़े गए दलालों, कोर्ट द्वारा सजा दिए जाने के बाद जेल में भेजे गए दलालों की संख्‍या निम्‍नानुसार है:-
	वर्ष
	पकड़े गए दलालों की संख्‍या
	कोर्ट द्वारा दंडित दलालों की संख्‍या
	जेल में भेजे गए दलालों की संख्‍या

	2008-09
	98
	67
	शून्‍य

	2009-10
	126
	76
	1

	2010-11
	118
	70
	शून्‍य


(4) भारतीय रेल द्वारा टिकट बुकिग प्रणाली को सरल बनाने के लिए समय-समय पर विभिन्‍न प्रकार के उपाए किए जाते रहे हैं. ई-टिकटिंग, आई-टिकटें और मोबाइल फोन के माध्‍यम से रेल टिकट की बुकिंग की सुविधाएं दी गई हैं. इसके अलावा, विभिन्‍न स्‍थानों पर विशेष तौर पर भीड़-भाड़/त्‍योहारों के दौरान अतिरिक्‍त कंप्‍यूटरीकृत यात्री आरक्षण प्रणाली (पीआरएस) काउंटर खोले जाते हैं.

